
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩০
পুনশ্চ




ভেসে ভেসে বেড়ালো মনের দূর গগনে।
বেলা গেল অকাজে॥


বিকেলে হঠাৎ এল গুরু গুরু ধ্বনি,
কার যেন সঙ্কেত।

এক মুহূর্ত্তে মেঘের দল
বুক ফুলিয়ে হু হু করে ছুটে আসে
তাদের কোণ ছেড়ে।

বাঁধের জল হয়ে গেল কালো,
বটের তলায় নামল থমথমে অন্ধকার।
দূর বনের পাতায় পাতায়
বেজে ওঠে ধারা-পতনের ভূমিকা।

দেখতে দেখতে ঘনবৃষ্টিতে পাণ্ডুর হয়ে আসে
সমস্ত আকাশ,
মাঠ ভেসে যায় জলে।

বুড়ো বুড়ো গাছগুলো আলুথালু মাতামাতি করে
ছেলেমানুষের মতো,
ধৈর্য থাকে না তালের পাতায় বাঁশের ডালে।
একটু পরেই পালা হোলো শেষ
আকাশ নিকিয়ে গেল কে।

কৃষ্ণপক্ষের কৃশ চাঁদ যেন রোগশয্যা ছেড়ে
ক্লান্ত হাসি নিয়ে অঙ্গনে বাহির হয়ে এল।


মন বলে, এই আমার যত দেখার টুকরো
চাইনে হারাতে।

